
      (1)Vår dato 
 25.01.2017 


Vår referanse 
 2017/1173  
 Saksbehandlar, innvalstelefon 


Tor G. Turøy, 55 57 22 22 


Dykkar dato 


07.12.2016  Dykkar referanse 


2016/101 Stine Glosli 


Statens hus 


Kaigaten 9, 5020 Bergen 
 Telefon: 55 57 20 00 
 Telefaks: 55 57 28 51


Helse- og sosialavdelinga  
 Postboks 7310 


5020 Bergen 
 Org.nr: 974760665 


E-post: 


postmottak@fmho.no 
 Internett: 


www.fylkesmannen.no/hordaland


Arbeids- og velferdsdirektoratet 
 direktoratet@nav.no  



Sosialstønad til personar som har opphald i Noreg under føresetnad  av underhald frå familien, og som får norsk statsborgarskap 


Vi viser til Arbeids- og velferdsdirektoratet sitt brev av 7. desember 2016 med overskrifta 


«Vedrørende forståelsen av innhold i rundskrivet». I dette brevet presiserer direktoratet punkt 
 4.18.2.31 i rundskriv 35 til sosialtenestelova, som handlar om «Krav på underhold i henhold 
 til utlendingsforvaltningens vedtak». 


I brevet skriv Arbeids- og velferdsdirektoratet at Nav ikkje kan vise vedkomande til 
 underhald frå familien dersom vedkomande får norsk statsborgarskap. I brevet avsluttar 
 direktoratet kommentaren om dei som får norsk statsborgarskap slik: «Hvorvidt en person 
 opprinnelig fikk opphold i Norge under forutsetning av underhold er uten betydning i forhold 
 til sosialtjenesteloven.» 


Fylkesmannen har i det siste behandla fleire klagar på at Nav har avslått sosialhjelp til 
 personar som har fått opphald i Noreg på grunnlag av familieforhold og under føresetnad av 
 underhald frå familien. Dei fleste klagane har bakgrunn i at klagar har mista den supplerande 
 folketrygdstønaden frå den statlege delen av Nav etter at reglane for slik stønad vart endra, og 
 at dei difor har søkt om sosialstønad frå den kommunale delen av Nav.  


Nokre av dei som har klaga har hatt norsk statsborgarskap, men det kom fram i saksutgreiinga 
 frå Nav at føresetnaden om underhald frå familien sto ved lag. Nav skal ha fått dette stadfesta 
 hjå utlendingsforvaltninga. Ved behandling av desse klagen har Fylkesmannen tidlegare 
 stadfesta det påklaga vedtaket, i samsvar med prinsippet om at sosialstønad er ei subsidiær 
 yting, sjå punkt 4.18.1.2 og punkt 4.18.2.12 i rundskriv 35.  


Arbeids- og velferdsdirektoratet er gitt i oppgåve å tolke og presisere reglane i sosialteneste-
lova, og som klageinstans vil vi følgje direktoratet sine tolkingar og presiseringar. Vi vil 
likevel be direktoratet presisere kva reglar som gjeld for sosialstønad i dei tilfella der 
føresetnaden om underhald frå familien står ved lag også etter at vedkomande fekk norsk 
statsborgarskap, og tilhøvet til prinsippet om at sosialstønad er ei subsidiær yting. 



(2)2 


Vi vil til slutt uttrykke ønske om at direktoratet sender kopi av prinsipielle avklaringar til 
 fylkesmennene og eventuelt til landets Nav-kontor, slik at vi kan leggje avklaringane til grunn 
 ved saksbehandling etter sosialtenestelova. Det er i tillegg ønskeleg at slike avklaringar vert 
 tatt inn i rundskriv 35 ved revisjon av rundskrivet. 


Med helsing 


Øystein B. Jacobsen   Tor G. Turøy  


seksjonsleiar  seniorrådgjevar 


Brevet er godkjent elektronisk og har derfor ikkje underskrifter. 


Kopi til Bergen kommune v/Byrådsavdeling for sosial, bolig og inkludering

